
2025-жылга Кыргыз Республикасынын Министрлер Кабинетине 

караштуу Мамлекеттик салык кызматында Кыргыз Республикасынын 

республикалык бюджетинин киреше бөлүгүнүн аткарылышына жана 

Кызматтын бюджетинин аткарылышына  жүргүзүлгөн шайкештик 

аудит жөнүндө отчет  

  

Кыргыз Республикасынын Эсептөө палатасынын 2025-жылга 

аудитордук иш планына жана Кыргыз Республикасынын Эсептөө 

палатасынын 2026-жылдын 23-февралындагы № 09-1/165, 2026-жылдын  

19-июнундагы №09-1/508 буйруктарына ылайык, аудитор А.Т. Байгазаковдун 

жетекчилиги алдында башкы мамлекеттик инспектор Р.А. Оморов, 

мамлекеттик инспекторлор Н.Э. Шабыралиев, Э.Т. Утуров, Т.А. Анаркулов 

тарабынан 2025-жылга Кыргыз Республикасынын республикалык 

бюджетинин киреше бөлүгүнүн аткарылышы боюнча Кыргыз 

Республикасынын Министрлер Кабинетине караштуу Мамлекеттик салык 

кызматында аудит жүргүзүлгөн. 

Жооптуу тарап жана аудит субъектиси 

Бул аудитке жооптуу тарап болуп Кыргыз Республикасынын 

Министрлер Кабинетине караштуу Мамлекеттик салык кызматы (мындан 

ары – МСК) эсептелет. 

Аудит субъектисинин милдеттери 

МСКнын жетекчилиги бюджетке салыктарды, камсыздандыруу 

төгүмдөрүн жана башка төлөмдөрдү жыйноону ишке ашыруу боюнча 

бюджеттин киреше бөлүгүнүн аткарылышын жана алардын толук жана өз 

убагында төлөнүшүн, жеке жактарды жеке ишкер катары мамлекеттик 

каттоону, салык төлөөчүлөргө сапаттуу салык кызматтарын көрсөтүүнү, 

салык кызматынын органдарынын ишин уюштурууну жакшыртууну, 

ошондой эле салык мыйзамдарын жана социалдык камсыздандыруу боюнча 

мыйзамдарды, мыйзамдарда белгиленген тартипте өркүндөтүү үчүн 

жоопкерчилик тартат. 

Аудитордун милдети 

Аудитордун милдети болуп, жүргүзүлгөн аудиттин негизинде МСКнын 

ишинин мыйзамдардын талаптарына шайкеш келиши боюнча өз алдынча 

корутундуга келүү болуп саналат. Аудит корутундуларды тастыктаган 

жетиштүү тиешелүү далилдерди алуу үчүн, жол-жоболорду аткарууну өзүнө 

камтыйт. Аткарылган жол-жоболор аудитордун кесипкөй чечимине, анын 

ичинде алдамчылыктын же катанын кесепетинен жол берилген олуттуу 

ылайык келбөө тобокелдигине баа берүүгө көз каранды. Колдонулган аудит 

жол-жоболору бул жагдайларда ылайыктуу жана чогултулган аудитордук 

далилдер ушул отчетто баяндалган корутундулар үчүн жетиштүү жана 

ылайыктуу болуп саналат, деп эсептейбиз. 

Аудиттин предмети  

Жогоруда көрсөтүлгөн убакыт аралыгында аудиттин көлөмүнө 

киргизилген маселелер: 

- Кыргыз Республикасынын Эсептөө палатасынын мурдагы аудитинин 

жыйынтыктары боюнча сунуштаманын аткарылышы;  

- Салык кызматы башкарган төлөмдөр боюнча республикалык бюджеттин 

киреше бөлүгүнүн аткарылышын талдоо;  

- салык карыздарынын пайда болушу, салыктар жана бюджетке төлөмдөр 

боюнча ашыкча төлөөлөрдү жана аларды азайтуу боюнча иштин абалын 

талдоо;   

- Кыргыз Республикасынын Өкмөтүнүн 2015-жылдын 26-августундагы  

№604 токтому менен бекитилген, Мамлекеттик бюджеттин кирешелерин 

болжолдоо методикасынын ченемдери боюнча салыктардын чогултулушун 

талдоо; 

- түзүмдүк бөлүмдөрдүн салыктарды эсептөөнүн жана төлөөнүн 

толуктугун камсыз кылуу жана  салыктык карыздарды кыскартуу боюнча 

ишине талдоо жүргүзүү; 

- МСКны финансы-материалдык камсыздоо боюнча чыгымдар ; 

- башка маселелерге аудит жүргүзүү.  

  Аудиттин критерийлери 

- Кыргыз Республикасынын Бюджеттик кодекси;  

- Кыргыз Республикасынын Салык кодекси; 

- “Кыргыз Республикасынын 2025-жылга республикалык бюджети жана 

2026-2027-жылдарга болжолу жөнүндө” Кыргыз Республикасынын 

Мыйзамы;   

- Кыргыз Республикасынын Өкмөтүнүн 2015-жылдын 26-августундагы 

№604 “Мамлекеттик бюджеттин киреше бөлүгүнүн долбоорун түзүүнү 

уюштуруу маселелери жөнүндө” токтому;    

- Кыргыз Республикасынын Министрлер Кабинетинин 2021-жылдын  

10-декабрындагы №302 токтому менен бекитилген, “Кыргыз 

Республикасынын Финансы министрлигине караштуу Мамлекеттик салык 

кызматы жөнүндө” жобо;  

-Мекеменин эсеп-учету Кыргыз Республикасынын финансы 

министрлигинин 2024-жылдын 24-январындагыдагы № 1-Б буйругу менен 

бекитилген “Мамлекеттик башкаруу секторунун уюмдары тарабынан  

бухгалтердик эсепти уюштуруу жана жүргүзүү боюнча жобону бекитүү 

жөнүндө буйрук” жоболорунун талаптары боюнча жүргүзүлүшүн баалоо; 

- бюджеттик каражаттарынын сметасы; 

- салык жана социалдык төлөмдөрүнүн туура эсептелишине талдоо; 

-товардык-материалдык баалуулуктарынын кириштелиши, 

чыгышталышына жана сакталышына талдоо. 

-мамлекеттик сатып алуулар жөнүндө укуктук ченемдик актылар;  

- бөлүктөрдүн ички ченемдик документтери.   

Аудит камтыган мезгилде МСКнын иши үчүн жооптуу болуп 

төмөнкү кызмат адамдары эсептелген:  

- 2025-жылдын 1-январынан тартып ушул күнгө чейин  

А.Н. Шыкмаматов  - МСКнын төрагасы; 

- 2025-жылдын 1-январынан тартып ушул күнгө чейин  

Р.Т. Садыбакунова – бухгалтердик эсеп жана финансылык отчеттуулук 

башкармалыгынын начальниги; 

- МСКнын башкармалыктарынын жетекчилери.  

 

Аткарылган иштин кыскача баяндамасы 

Аудит МСКнын кызмат адамдары берген документтердин, 

материалдардын негизинде жүргүзүлдү.  

 “Кыргыз Республикасынын Эсептөө палатасы жөнүндө” Кыргыз 

Республикасынын конституциялык Мыйзамынын 29-беренесинин 3-бөлүгүнө 

ылайык, аудит жүргүзүү үчүн берилген маалыматтардын аныктыгына  

жоопкерчиликти МСКнын кызмат адамдары тартышат. Аудит МСКнын 

маалыматтарына, материалдарына жеткиликтүүлүктүн чектелгендигине 

байланыштуу, тандалма ыкма менен жүргүзүлдү. 

Корутунду  

Жүргүзүлгөн аудиттин жыйынтыгында 2025-жылдагы республикалык 

бюджеттин киреше бөлүгүн аткаруу боюнча МСКнын иши төмөндө 

баяндалган жагдайларды эске албаганда, бардык олуттуу аспектилерде 

тиешелүү мыйзамдуу жана жөнгө салуучу ченемдерге ылайык келери 

аныкталган. 

 

Мурдагы аудиттин жыйынтыгы боюнча жазма буйруктардын жана 

сунуштамалардын аткарылышы 

Аныкталды жана корутунду 

2024-жылга карата республикалык бюджеттин киреше бөлүгүн аткаруу 

боюнча МСКнын ишинин шайкештигине жүргүзүлгөн мурдагы аудиттин 

жыйынтыгы боюнча Кыргыз Республикасынын Эсептөө палатасы 2025-

жылдын 29-августундагы №01-20/63 1 пункттан турган жазма буйрук жана 

№01-20/64 14 пункттан турган сунуштама берилген. 

Берилген сунуштама толугу менен аткарылган. 

Жазма буйрукта негизинде салыктык текшерүүгө алынган чарба 

жүргүзүүчү субъекттерге текшерүүлөр жүргүзүлгөн. Текшерүүлөрдүн 

жыйынтыгында салык төлөөчүлөрдүн өздүк эсеп карталарына жалпы  жалпы  

2 461,3 млн сомго салыктар чегерилген, ал эми 164,9 млн сом бюджетке 

өндүрүлүп которулган. 

Берилген жазма буйруктагы төмөндөгү 13 субъект боюнча салыктык 

текшерүү жүргүзүлгөн эмес.  

-“Вьесте трейд” ЖЧКсы  

 -“Бест Хаус Гранд” ЖЧКсы 

-“Эти Бакыр Терексай” ЖЧКсы 

-“Текспром” ЖЧКсы 

-“Иншаат строй билдинг” ЖЧКсы 

-“Азия Лайн КейДжи” ЖЧКсы 

-“Тулпар Трейд” ЖЧКсы 

-“Остуни Трейд” ЖЧКсы 

-“Насип ЛТД” ЖЧКсы 

-“Намыс Карго” ЖЧКсы 

-“Илим Компани” ЖЧКсы 

-“БЕК ТРЕЙД” ЖЧКсы 

-“КАЗ минералз Бозымчак” ЖЧКсы. 

 

Мамлекеттик салык кызматынын финансы-чарбалык иштерине 

жүргүзүлгөн шайкештик аудиттин жыйынтыгы менен 2026-жылдын  

28-январындагы №01-6/16 3 пункттан турган жазма буйруктун 1 жана 3 

жарым-жартылай  аткарылган. 

2023-жылы жүргүзүлгөн аудиттин жыйынтыгы менен берилген  

14 пункттан турган сунуштама боюнча 5.1 пунткту толук аткарылган эмес, же 

болбосо электр энергиясын жеткирүүчүлөргө (саткандар) КНСти жана 

сатуудан алынуучу салык боюнча текшерүүлөр жүргүзүлгөн эмес. 

Натыйжада КНС жана сатуудан алынуучу салыктан суммасы 39 195,8 миң 

сом бюджетке төлөнбөй келет. 

Сунуштама  

-2024-жылга карата республикалык бюджеттин киреше бөлүгүн аткаруу 

боюнча Мамлекеттик салык кызматынын ишинин шайкештигине 

жүргүзүлгөн мурдагы аудиттин жыйынтыгы боюнча Кыргыз 

Республикасынын Эсептөө палатасынын 2025-жылдын 29-августундагы 

№01-20/63 жазма буйругу боюнча 13 субъектте салыктык текшерүү 

жүргүзүүсү камсыздалсын. 

-2023-жылга карата республикалык бюджеттин киреше бөлүгүн аткаруу 

боюнча жүргүзүлгөн мурдагы аудиттин жыйынтыгы боюнча  Мамлекеттик 

салык кызматына Кыргыз Республикасынын Эсептөө палатасынын 2024-

жылдын 9-сентябрындагы № 01-20/104 берилген сунуштамасынын 5.1-

пунктун аткаруусу камсыздалсын. 

 

КНСтин автоматташтырылган башкаруу системасы (АБС)” 

программасынын маалыматы боюнча анализ 

Аныкталды жана корутунду 

Кыргыз Республикасы боюнча КНСтин автоматташтырылган башкаруу 

системасынын (АБС) маалыматтарына ылайык, КНС боюнча отчеттордогу 

тобокелдиктерди жараткан айырмачылык 2025-жылдын 1-январына карата  

11 003,3 млн сомду түзгөн. Бул жагдай 2024-жылга жүргүзүлгөн шайкештик 

аудитинин отчетунда белгиленип, аны кыскартуу боюнча тиешелүү сунуштар 

берилген. 

Мамлекеттик салык кызматы тарабынан 2025-жылдын ичинде 

жүргүзүлгөн иш-чаралардын натыйжасында айырмачылыктын көлөмү  



5 
 

6 900,4 млн сомго кыскартылып, анын калдыгы 2026-жылдын 1-январына 

карата 4 102,8 млн сомду түзгөн. 

Ошол эле учурда, КНСтин автоматташтырылган башкаруу 

системасынын (АБС) маалыматтарына ылайык, 2026-жылдын 1-июлуна 

карата жалпы айырмачылыктын суммасы кайрадан 7 237,7 млн сомду түзгөн. 

Сунуштама 

Мамлекеттик салык кызматына КНСтин автоматташтырылган 

башкаруу системасында (АБС) аныкталган айырмачылыктарды талдоо, 

алардын келип чыгуу себептерин жоюу жана КНС боюнча отчеттордун 

маалыматтарын шайкеш келтирүү боюнча натыйжалуу чаралар көрүлсүн. 
 

2025-жылга Кыргыз Республикасынын мамлекеттик бюджетинин 

салык жана Социалдык фондунун бюджетинин киреше бөлүктөрүнүн 

аткарылышы 

2025-жылы Мамлекеттик салык кызматы тарабынан салыктар жана 

камсыздандыруу төгүмдөрү боюнча 383 560,8 млн сом өлчөмүндө план 

белгиленип, анын аткарылышы 391 786,4 млн сомду түздү. Натыйжада план 

102,1%га аткарылып, бюджетке пландан тышкары 8 225,6 млн сом салык 

жана камсыздандыруу төгүмдөрү чогултулду. 

2024-жылга салыштырмалуу салыктар жана камсыздандыруу 

төгүмдөрү боюнча түшүүлөр 89 426,6 млн сомго көбөйүп, өсүү темпи 

129,6%ды түздү. 

Камсыздандыруу төгүмдөрү боюнча 2025-жылга карата 82 536,0 млн 

сом өлчөмүндө план бекитилип, жыл жыйынтыгында иш жүзүндө 83 339,1 

млн сом түштү. Натыйжада план 101,0%га аткарылып, бекитилген 

көрсөткүчтөн 803,1 млн сомго ашык камсыздандыруу төгүмдөрү жыйналды. 

2024-жылы камсыздандыруу төгүмдөрүнүн иш жүзүндөгү көлөмү 74 

082,7 млн сомду түзгөн болсо, 2025-жылы бул көрсөткүч 9 256,4 млн сомго 

көбөйүп, өсүү темпи 112,5%ды түздү. 

Салыктардын жана салыктык эмес төлөмдөрдүн планы 301 024,8 млн 

сомго болжолдонуп, анык аткарылганы 308 447,3 млн  сомду түзгөн, пландын 

аткарылышы 102,5%ды түзгөн, же болбосо 7 422,5 млн сомго ашыкча 

аткарылган. 2024-жылга салыштырмалуу салыктардын жана төлөмдөрдүн 

түшүүлөрү 80 170,2 млн сомго өскөн, же өсүү 135,1%ды түзгөн. 

Республикалык бюджетке кирешелер 263 434,4 млн сомго 

болжолдонуп, ал эми анык аткарылганы 269 036,8 млн сомду же                    

102,5%ды түзгөн, өткөн жылга салыштырмалуу салык жана төлөмдөрдүн 

түшүүсү 74 524,5 млн сомго көбөйүп, же өсүү 138,3 %ды түзгөн.  

Жергиликтүү бюджетке түшүүчү кирешенин планы 37 590,4 млн сомго 

болжолдонуп, анык аткарылганы 39 410,5 млн сомду түзгөн, же  аткаруу 

104,8%ды түзүп, 1 820,1 млн сомго ашыкча аткарылып, өткөн жылга 

салыштырмалуу 5 645,8 млн сомго көбөйгөн же өсүү 116,7%ды түзгөн. 

Бюджеттин тармактык түзүмү боюнча салыктык түшүүлөрдүн суммасы 

242 653,9 млн сомду түзүп, өткөн жылдын ушул мезгилине салыштырмалуу 

54 326,1 млн сомго көбөйгөн же өсүү 128,8%ды түзгөн. 

Салыктык чегерүүлөрдүн эң көп көлөмү соодага (38%) туура келет. 

Андан кийин түстүү металлургия (10%), курулуш (7%), каржы кызматтары 

(6%) жана кесиптик иштер (5%). Өнөр жайдын башка тармактары – 4%, 

байланыш жана транспорт боюнча – 3%, электр энергетикасы жана башка 

иштер боюнча – 2%, айыл чарбасы – 1 %ды түзгөн. 

Салыктарды жана төлөмдөрдү чогултуунун түзүмүндө ЕАЭБден 

импортко КНС – 16%, Кыргыз Республикасынын аймагында өндүрүлгөн 

товарларга жана кызматтарга КНС – 15%, Кыргыз Республикасынын 

резидент – жеке жактардын киреше салыгы – 12%, сатуудан алынуучу салык 

– 10%, бирдиктүү салык – 9%, пайда салыгы – 8%, Кумтөрдөн дүң киреше 

салыгы – 5%, ЕАЭБден импортко акциз – 5%, резидент эмес – жактардын 

кирешелеринен алынуучу салык – 3%, Кыргыз Республикасынын аймагында 

өндүрүлгөн товарларга акциз салыгы – 2%, жер казынасын пайдалануу үчүн 

салык – 2%, кыймылсыз мүлк салыгы – 1%, жер салыгы – 1%, салыктык эмес 

түшүүлөр – 1%. 

Салыктардын түшүү планы 297 215,2 млн сомго болжолдонуп,                      

304 315,4 млн сомго аткарылган, же 102,4%га  аткарылып,  7 100,2 млн сомго 

ашык аткарылган, өткөн жылга салыштырмалуу кирешелер  

78 462,7  млн сомго өскөн, же өсүү 134,7%ды түзгөн. 

2025-жылы 2024-жылга салыштырмалуу иш жүзүндөгү көрсөткүчтөр 

боюнча өсүү темпи салыктардын жана төлөмдөрдүн төмөнкү түрлөрү боюнча 

камсыздалган. 

КР резидент эмес –жактардын кирешелерине алынуучу салык 250,7%, 

өзгөчө режимдеги соода зонасындагы ишке салык  239,2%, кен казып алуучу 

компаниялардын кирешелеринен алынуучу салык 181,6%, бирдиктүү салык 

175,8%, салыктык эмес түшүүлөр 170,4%, Кумтөрдөн дүң киреше салыгы – 

141,8%, жер казынасын пайдалануу үчүн салык 137,5%, киреше салыгы 

134,3%, ЕАЭБден импортко КНС 130,6%, пайда салыгы 127,3%, ЕАЭБден 

импортко акциз 123,6%, КР аймагында КНС 119,5%, сатуудан алынуучу 

салык 117,5%, КР аймагында акциз салыгы 112,9, жер салыгы 103,8%. 

Киреше салыгы боюнча түшүүлөр планы 34 018,7 млн. сомго 

болжолдонуп, анык аткарылганы 35 552,1 млн сомду түзүп, 104,5 %га 

аткарылган, же планга салыштырмалуу 1 533,3 млн сомго ашык аткарылган, 

өткөн жылга салыштырмалуу кирешелер 9 074,8 млн сомго көбүрөөк 

аткарылып, өсүү 134,3 %ды түзгөн.  

2025-жылдын январь-декабрында бир кызматкердин орточо 

номиналдык эмгек акысы (чакан ишканаларды эсепке албаганда)                     

42 954 сомду түзгөн, 2024-жылдын январь-декабрына салыштырганда 

119,1%га өскөн (булак: 2025-жылдын январь-декабрына Улуттук статистика 

комитетинин маалыматы). 

Кыргыз Республикасынын резидент эместеринен жеке жактардын 

кирешелерине салыктар планы 6 905,3 млн сом болжолдонгон, анык 

аткарылганы 9 093,2 млн сомду түзүп, 2187,9 млн сомго ашык аткарылып 

131,7%ды түзгөн. Өткөн жылдын көрсөткүчүнө салыштырмалуу кирешелер  

5 466,6 млн сомго көбүрөөк аткарылып, өсүү 250,7%ды түзгөн. 

Пайда салыгы боюнча түшүүлөрдүн планы 25 430,3 млн сом 

болжолдонуп, анык аткарылганы 25 624,6 млн сомду түзгөн, планга 

салыштырмалуу аткарылышы 100,8%ды түзүп, 194,3 млн сомго көп 

аткарылган. Өткөн жылга салыштырмалуу кирешелер 5 492,5 млн сомго көп 

аткарылып, өсүү 127,3%ды түзгөн.  

Кен казып алуучу компаниялардын кирешелеринен алынуучу салык 

планы 28 225,9 млн сомго болжолдонуп, анык аткарылганы 29 245,3 млн 

сомду түзгөн, планга салыштырмалуу 989,4 млн сомго ашыкча түшкөн, же 

103,5%га аткарылган. Ал эми өткөн жылга салыштырмалуу, кирешелер 

13 137,3 млн сомго көбөйүп, өсүү 181,6%ды түзгөн.  

 

Кыргыз Республикасынын аймагында өндүрүлгөн товарлардан жана 

кызмат көрсөтүүлөрдөн кошумча нарк салыгы боюнча түшүүлөрдүн планы 

47 301,4 млн сомго болжолдонуп, анык аткарылганы 47 096,0 млн. сомду 

түзгөн, план 205,4 млн сомго аз аткарылып, 99,6 %ды түзгөн. Өткөн жылга 

салыштырмалуу кирешелер 7 690,9 млн сомго ашыкча түшүп, өсүү 119,5%ды 

түзгөн. КНСтин түшпөй калышынын негизги себеби болуп 10 миңден ашык 

салык төлөөчүлөрдүн (юридикалык жактардын) салык салуунун жалпы 

режиминен (пайда салыгы, КНС жана сатуудан алынуучу салык) атайын 

салык режимине (бирдиктүү салык) өтүшү саналат.  

ЕАЭБ мүчө мамлекеттеринен Кыргыз Республикасынын аймагына 

импорттолгон товарлардан КНС боюнча түшүүлөрдүн планы 48 274,9 млн. 

сомго болжолдонуп, анык аткарылганы 49 485,6 млн сомду түзгөн, 1 210,8 

млн. сомго көп аткарылып, план 102,5%га аткарылган. Ал эми өткөн жылга 

салыштырмалуу киреше 11 594,9 млн сомго көбөйүп, өсүү 130,6%ды түзгөн.  

Сатуудан алынуучу салыктын планы 29 252,7 млн. сомго болжолдонуп, 

анык аткарылганы 29 506,4 млн сомду түзгөн, планга салыштырмалуу 253,7 

млн сомго ашык аткарылган, же болбосо 100,9%ды түзгөн. Өткөн жылга 

салыштырмалуу кирешелер 4 403,0 млн. сомго көбөйгөн, же өсүү 117,5%ды 

түзгөн. 

Кыргыз Республикасынын аймагында өндүрүлгөн товарларга акциз 

салыгынан түшүүлөр планы 5 937,7 млн. сомго болжолдонуп, анык 

аткарылганы 5 409,5 млн сом түзгөн, планга салыштырмалуу 528,2 млн сомго 

аз аткарылып, 91,1%ды түзгөн. Өткөн жылга салыштырмалуу киреше 619,6 

млн сомго көбөйгөн, өсүү 112,9%ды түзгөн. 

Болжолдуу көрсөткүчтөрдүн аткарылбай калышынын негизги 

себептери болуп алкоголдук продукцияны өндүрүү көлөмүнүн төмөндөшү 

жана аталган тармактагы айрым ишканалардын ишмердигин токтотушу 

саналат. Мунун натыйжасында төмөнкү субъекттер боюнча аракка акциз 

салыгы боюнча түшүүлөр азайган: 
                                                                                                                            (млн сом) 

№ Аталышы Салык органы 2024-ж. 2025-ж. Айырма 

1 “Столичный винно-водочный 

завод” ЖЧК 

ИСТКБ (түндүк) 1 185,0 1 039,8 -145,2 

2 “Одекс” ЖЧК Жайыл р. 527,9 470,1 -57,8 

3 “Балыкчы Алко Трейд” ЖЧК Балыкчы ш. 8,5 0,0 -8,5 

4 Кыргызшампаны ЖЧК Ленин р. 3,1 0,0 -3,1 

5 “Алтын Кумара” ЖЧК Ленин р. 11,8 1,0 -10,8 

6 “АЮ” ЖЧК Сокулук р. 6,1 0,0 -6,1 

 Жалпы:  1 742,4 1 510,9 -231,5 
 

2025-жылы арак продукциясы боюнча 2024-жылга салыштырмалуу  

6 чарбакер субъект боюнча жалпы жоготуулар 231,5 млн сомду түзгөн. 

Мындан тышкары, мунай заттарына акциз салыгы боюнча 157,2 млн 

сом өлчөмүндө түшпөй калуу тобокелдиктери бар экендигин белгилеп 

кетүү зарыл. Тактап айтканда, Кыргыз Республикасынын Министрлер 

Кабинетинин 2024-жылдын 26-январындагы № 26-т жана 2024-жылдын 18-

июнундагы №335-т тескемелерине ылайык, Инвестициялык макулдашуунун 

долбоору жактырылган. Аталган инвестициялык макулдашууда 

“Кыргызнефтегаз” ААК, “Кыргыз Петролеум Компани” ЖАК жана “Чайна 

Петроль Компани “Джунда” ЖЧКсын мунай заттарына акциз салыгын 

төлөөдөн бошотуу каралган. 

ЕАЭБ мүчө мамлекеттерден Кыргыз Республикасынын аймагына 

ташылып келген товарларга акциз салыгынын түшүүлөрүнүн планы 16 443,4 

млн сомго болжолдонуп, анык аткарылганы 16 436,3 млн сомду түзгөн, план 

100,0%ды түзгөн. Өткөн жылга салыштырмалуу түшүүлөр 3 135,7 млн сомго 

көбөйгөн, же өсүү 123,6%ды түзгөн. 

Жер салыгы боюнча пландык көрсөткүч 1 509,3 млн сом өлчөмүндө 

белгиленип, иш жүзүндө түшүүлөр 1 584,0 млн сомду түзгөн. Натыйжада 

белгиленген план 74,7 млн сомго ашык аткарылып, аткаруу деңгээли 105,0 

%ды түзгөн. Өткөн жылга салыштырмалуу жер салыгы боюнча түшүүлөр 

57,5 млн сомго көбөйүп, өсүү темпи 103,8 %ды түзгөн. 

1,2,3-топтогу мүлк салыгы боюнча (кыймылсыз мүлк) киреше планы  

1 777,1 млн сомго болжолдонгон, анык аткарылганы 1840,5 млн сомду түзүп, 

63,4 млн сомго ашыкча аткарылып, 103,6%ды түзгөн.  

Патенттик салыктар боюнча пландык көрсөткүч 1 115,2 млн сом 

өлчөмүндө белгиленип, иш жүзүндөгү түшүүлөр 1 121,9 млн сомду түзгөн. 

Натыйжада план 6,6 млн сомго ашык аткарылып, аткаруу деңгээли 100,6 %ды 

түзгөн. 

Ошол эле учурда, өткөн жылга салыштырмалуу патенттик салыктар 

боюнча түшүүлөрдүн көлөмү 184,4 млн сомго азайып, өсүү темпи 85,9 %ды 

түзгөн. 

Кирешелердин төмөндөшүнүн негизги себеби болуп, кирешеси 15,0 

млн сомдон ашпаган салык төлөөчүлөрдүн бирдиктүү салыктын негизинде 

жөнөкөйлөштүрүлгөн салык салуу системасына өтүүсү жана аларга карата 0 

пайыздык чендин колдонулушу саналат. 

“Кумтөр” ААКсы боюнча план 16 335,3 млн сом болжолдонгон, анык 

аткарылганы 16 335,3 млн сомду түзгөн, план 100,0%га аткарылган. 

Жер казынасын пайдалануу салыгынан түшкөн кирешелер (роялти, 

бонустар) планы 7 212,3 млн сомго болжолдонуп, анык аткарылганы 7 212,3 

млн сомду түзгөн, же болбосо 100,0%га аткарылып, өткөн жылга 

салыштырмалуу кирешелер 2 076,2 млн сомго көбөйүп, өсүү 137,5 %ды 

түзгөн.  

Бирдиктүү салык боюнча түшкөн кирешелер планы 25 750,1 млн сомго 

болжолдонуп, анык аткарылганы 26 514,5 млн сомду түзгөн, 764,4 млн сомго 

ашыгы менен аткарылган, же болбосо 103,0 %ды түзгөн. Өткөн жылга 

салыштырмалуу кирешелер 11 432,6 млн сомго көбөйүп, өсүү 175,8 %ды 

түзгөн. 

Өзгөчө режимдеги соода зонасындагы ишке салык боюнча пландык 

көрсөткүч 1 078,6 млн сом өлчөмүндө белгиленип, иш жүзүндөгү түшүүлөр  

1 145,5 млн сомду түзгөн. Натыйжада план 66,9 млн сомго ашык аткарылып, 

аткаруу деңгээли 106,2 %ды түзгөн. Өткөн жылга салыштырмалуу аталган 

салыктын түшүүлөрү 666,7 млн сомго көбөйүп, өсүү темпи 239,2 %ды 

түзгөн. 

Салыктык эмес кирешелер боюнча пландык көрсөткүч 3 809,6 млн сом 

өлчөмүндө белгиленип, иш жүзүндөгү түшүүлөр 4 131,9 млн сомду түзгөн. 

Натыйжада план 322,3 млн сомго ашык аткарылып, аткаруу деңгээли 108,5 

%ды түзгөн. Өткөн жылга салыштырмалуу салыктык эмес кирешелердин 

көлөмү 1 707,5 млн сомго көбөйүп, өсүү темпи 170,4 %ды түзгөн. 

 (Салыктык жана салыктык эмес кирешелердин аткарылышы боюнча 

маалымат №1 тиркемеде берилет). 

 

Салык органдары тарабынан салык мыйзамдары менен 

белгиленген иш чараларды жана контролдук функцияларын 

аткаруусунун эффективдүүлүгүнө баа берүү 

Каттоо маалыматтарына ылайык, 2025-жылдын 31-декабрына карата 

салыктык каттоодо турган чарба жүргүзүүчү субъекттердин саны 659 542 

салык төлөөчүнү түзгөн. Анын ичинен 157 540 юридикалык жактар, 

филиалдар жана өкүлчүлүктөр, 502 002 жеке ишкерлер жана дыйкан 

(фермердик) чарбалар түзгөн. 

Өткөн жылдын ушул мезгилине салыштырмалуу салыктык каттоодо 

турган салык төлөөчүлөрдүн саны 31 141ге (2024-жылы – 690 683) азайып, 

төмөндөө 4,5 %ды түзгөн. 

2025-жылдын ичинде жалпысынан 18 221 салыктык текшерүү 

жүргүзүлүп, алардын жыйынтыгы боюнча 49 692,7 млн сом өлчөмүндө 

салыктык милдеттенмелер эсептелген. Өткөн жылга салыштырмалуу 

жүргүзүлгөн салыктык текшерүүлөрдүн саны 2 382ге көбөйгөн. 

Текшерүүлөрдүн жыйынтыгында мурунку жылдардагы калдыктарды 

эсепке алуу менен 14 920,9 млн сом, ал эми накталай акча каражаттары 

боюнча 8 941,5 млн сом өндүрүлгөн. Жалпы өндүрүлгөн каражаттын көлөмү 

23 862,4 млн сомду түзүп, эсептелген сумманын 48,0 %ына барабар болгон. 

Мамлекеттик салык кызматынын 2023-2025-жылдарга карата 

бекитилген өнүгүү стратегиясынын тапшырмаларынын жана иш 

чараларынын жүзөгө ашырылышы  

Кыргыз Республикасынын Финансы министрлигинин 2022-жылдын  

26-декабрындагы №201-б буйругунун негизинде Мамлекеттик салык 

кызматынын 2023-2025-жылдарга карата бекитилген өнүгүү стратегиясынын 

тапшырмаларынын жана иш чараларынын жүзөгө ашыруу максатында  

7 багыттан турган иш чаралардын планы иштелип чыгып бекитилген. 

Аудитке берилген маалымат боюнча иш чаралар планда белгиленген бардык 

иш чаралар аткарылган. 

Салыктык жеңилдиктер 

Салыктык жеңилдиктердин натыйжалуулугун баалоо максатында жыл 

сайын бюджеттин киреше бөлүгүнө берилген салыктык жеңилдиктердин 

жана бошотуулардын таасирине талдоо жүргүзүлөт. 

Кыргыз Республикасынын Салык кодексине ылайык, Кыргыз 

Республикасынын Мамлекеттик салык кызматынын маалыматына караганда, 

2025-жылга карата жеке салык төлөөчүлөргө берилген салыктык 

жеңилдиктердин көлөмү болжол менен 70,0 млрд сомду түзүп, ички дүң 

өнүмгө (ИДП) карата 3,5 %ды түзгөн. 

2022–2025-жылдар аралыгында салык мыйзамдарында каралган 

салыктык жеңилдиктердин жана бошотуулардын көлөмү төмөнкүдөй болгон: 

• 2022-жылы – 60,1 млрд сом (ИДПга карата 5,9 %); 

• 2023-жылы – 53,5 млрд сом (ИДПга карата 4,0 %); 

• 2024-жылы – 64,1 млрд сом (ИДПга карата 4,1 %); 

• 2025-жылы – 70,0 млрд сом (ИДПга карата 3,5 %). 

Талдоого ылайык, 2023-жылы салыктык жеңилдиктердин көлөмү 2022-

жылга салыштырмалуу 6,6 млрд сомго азайган. Мунун негизги себеби болуп 

2023-жылдын 1-январынан тартып сатуудан алынуучу салыктын “0” 

пайыздык ченинин жокко чыгарылышы саналат. 

Тактап айтканда, сатуудан алынуучу салыктын “0” чени колдонулган 

мезгилде 2022-жылы түшүүлөр 6,4 млрд сомду түзгөн болсо, 2023-жылы бул 

салыктын түшүүлөрү 19,2 млрд сомго жетип, 2022-жылга салыштырмалуу 3 

эсеге көбөйгөн. 

2025-жылга карата берилген салыктык жеңилдиктерге жана 

бошотууларга жүргүзүлгөн талдоонун жыйынтыгында, алардын негизги 

бөлүгүн кошумча нарк салыгы (КНС) боюнча жеңилдиктер түзүп, жалпы 

көлөмдүн 57,2 %ын ээлеген. Андан кийинки орундарда: 

• киреше салыгы – 28,6 %; 

• пайда салыгы – 8,0 %; 

• сатуудан алынуучу салык – 4,5 %; 

• мүлк салыгы – 1,8 %. 

  КНС боюнча берилген эң ири салыктык жеңилдиктер жана 

бошотуулар төмөнкү багыттарга туура келген: 

• эл аралык келишимдер боюнча – 29,2 %; 

• негизги каражаттар боюнча – 25,9 %; 

• финансылык кызмат көрсөтүүлөр боюнча – 4,8 %. 

 

Салык, төлөмдөр, камсыздандыруу төгүмдөрү боюнча карыздарды 

өндүрүү жана жоюу, ошондой эле ашыкча төлөнгөн салыктар 

2026-жылдын 1-январына карата салыктар боюнча карыздардын жалпы 

суммасы 95 950,5 млн сомду түзүп, 306 824 салык төлөөчүгө туура келген. 

Анын ичинен негизги карыз – 49 507,5 млн сомду, туумдар – 36 961,5 млн 

сомду, салыктык санкциялар – 9 481,4 млн сомду түзгөн. 

Өткөн жылдын ушул мезгилине салыштырмалуу (2025-жылдын  

1-январына карата – 65 483,1 млн сом) салыктык карыздын көлөмү 30 467,4 

млн сомго көбөйүп, өсүү темпи 146,5 %ды түзгөн. 

2025-жылдын 1-январына карата үмүтсүз салыктык карыздардын 

калдыгы 6 420,8 млн сомду түзгөн. Кыргыз Республикасынын 2025-жылдын 

31-июлундагы №185 Мыйзамынын негизинде жыл ичинде 1 824,4 млн сом 

өлчөмүндөгү үмүтсүз карыздар кыскартылып, 2026-жылдын 1-январына 

карата анын калдыгы 4 596,4 млн сомду түзгөн. 

Камсыздандыруу төгүмдөрү боюнча 2026-жылдын 1-январына карата 

карыздын көлөмү 2 544,1 млн сомду түзүп, 44 914 салык төлөөчүгө туура 

келген. Анын ичинен камсыздандыруу төгүмдөрү боюнча негизги карыз –  

1 001,3 млн сомду, туумдар жана айыптар – 1 540,0 млн сомду түзгөн. 

2025-жылдын 1-январына салыштырмалуу (2 388,2 млн сом) 

камсыздандыруу төгүмдөрү боюнча карыз 155,9 млн сомго көбөйүп, өсүү 

темпи 106,5 %ды түзгөн. 

2025-жылдын ичинде 428 217 салык төлөөчүдөн салыктар жана 

камсыздандыруу төгүмдөрү боюнча жалпы 22 225,9 млн сом өндүрүлгөн. Бул 

көрсөткүч өткөн жылга салыштырмалуу 672,9 млн сомго көбөйгөн (2024-

жылы – 21 553,0 млн сом), же өсүү 25,5 %ды түзгөн. 

Салыктар, салыктык эмес кирешелер жана камсыздандыруу төгүмдөрү 

боюнча карыздарды азайтуу максатында салык органдары тарабынан 

мажбурлап өндүрүү чаралары колдонулган. 

Тактап айтканда, салык төлөөчүлөр тарабынан таанылган карыздарды 

өндүрүү боюнча жалпы 140 702,2 млн сомдук карызды камтыган 531 585 

эскертүү жөнөтүлгөн. Анын ичинен 180 582 субъекттен 7 110,3 млн сом 

өндүрүлгөн. 

Ошондой эле салык төлөөчүлөрдүн банктык эсептерине жалпы 

суммасы 87 292,7 млн сомду түзгөн 175 341 салыктык талап коюлган. 

Натыйжада 101 958 салык төлөөчүдөн жалпы 7 911,8 млн сом өндүрүлгөн. 

Жүргүзүлгөн иштердин натыйжасында салыктар жана камсыздандыруу 

төгүмдөрү боюнча белгилүү көлөмдө карыздар өндүрүлгөнүнө карабастан, 

отчеттук мезгилдин аягына карата салыктык карыздардын жалпы көлөмү 

өсүү динамикасын көрсөткөн. Бул карыздарды башкаруу, өндүрүү 

чараларынын натыйжалуулугун жогорулатуу жана төлөм тартибин күчөтүү 

боюнча кошумча чараларды көрүү зарылдыгын көрсөтөт. 

Ашыкча төлөнгөн кошумча нарк салыгын жана башка 

салыктарды талдоо 
(млн сом) 

Ашыкча төлөнгөн салыктардын пайда болушунун негизги себептери 

төмөнкүлөр болуп саналат: 

Ашыкча төлөнгөн салыктардын курамына эсептөө мөөнөтү жана/же 

төлөө мөөнөтү келе элек салыктык милдеттенмелер боюнча алдын ала 

төлөнгөн суммалар киргизилген. Тактап айтканда, айрым салык төлөөчүлөр 

салыктык отчеттуулукту тапшыруу мөөнөтүнө же мыйзамда белгиленген 

төлөө мөөнөтүнө чейин салык суммаларын алдын ала төлөп коюшат. 

Салыктык милдеттенмелердин мөөнөтүнөн мурда аткарылышынын 

негизги себептеринин бири болуп салык төлөмдөрүн эсепке алуу жана 

жүргүзүү боюнча колдонулуп жаткан эсеп системасынын өзгөчөлүктөрү 

саналат. 

Сатуу салыгы боюнча 1 065,1 млн сом өлчөмүндөгү ашыкча төлөнгөн 

сумманын пайда болушунун негизги себептеринин бири болуп орто 

ишкерлик субъекттери үчүн салыктык отчеттуулукту берүү жана бюджетке 

төлөмдөрдү жүргүзүү мөөнөттөрүнүн айырмасы саналат. Тактап айтканда, 

салыктык милдеттенмелер квартал сайын эсептелгенине карабастан, 

төлөмдөр ай сайын жүргүзүлөт, натыйжада салык төлөөчүлөрдүн өздүк 

эсептеринде ашыкча төлөмдөр пайда болот. 

Ашыкча төлөнгөн сатуу салыгынын ири суммалары мисалы төмөнкү 

салык төлөөчүлөрдө катталган: “Группа компаний Милан” ЖЧКсы – 44,0 млн 

сом, Кыргыз Республикасынын Транспорт жана коммуникациялар 

министрлигине караштуу “Кыргызавтожол-Түштүк” мамлекеттик 

ишканасынын №26 жол пайдалануу ишканасынын филиалы – 8,1 млн сом, 

“Кыргыз Логистик Сервис” ЖЧКсы – 10,0 млн сом, “Аманат Строй” ЖЧКсы 

– 7,9 млн сом, “RG Brands Кыргызстан” (“Эр Джи Брэндс Кыргызстан”) 

ЖЧКсы – 7,8 млн сом. 

Киреше салыгы боюнча 3 408,9 млн сом өлчөмүндөгү ашыкча 

төлөнгөн сумманын пайда болушунун негизги себеби болуп салыктык 

милдеттенмелердин мөөнөтүнөн мурда аткарылышы саналат. Киреше 

салыгы боюнча эсептөөлөр отчеттук айдан кийинки айдын 20-күнүнөн 

кечиктирилбестен жүргүзүлөт. 

Көрсөткүчтөр 01.01.2025-ж 31.12.2025-ж Айырма  

Ашыкча төлөнгөн салыктардын 

жана КНСтин ашыкча   

төлөнгөн суммасы –  бардыгы 

65 328,6 68 146,3 2 817,7 

анын ичинде:    

Ашыкча төлөнгөн   

салыктардын суммасы   
19 585,8 21 690,1 2 104,3 

КНСтин ашыкча   төлөнгөн 

суммасы  

- анын ичинде ЕАЭБ КНС 

45 742,8 

606,6 

46 456,4 

970,4 

713,6 

363,8 

Ашыкча төлөнгөн киреше салыгынын ири суммалары мисалы төмөнкү 

салык төлөөчүлөрдө катталган: “Орусия–Кыргыз өнүктүрүү фонду” – 40,8 

млн сом, “Альянс Алтын” ЖЧКсы – 35,5 млн сом, “Нур Телеком” ЖЧКсы – 

10,9 млн сом. 

Пайда салыгы боюнча 2 591,7 млн сом өлчөмүндөгү ашыкча төлөнгөн 

сумманын пайда болушунун негизги себептеринин бири болуп ар квартал 

сайын төлөнүүчү алдын ала салык төлөмдөрү менен жылдын жыйынтыгы 

боюнча пайда салыгы боюнча декларацияда көрсөтүлгөн иш жүзүндөгү 

салык милдеттенмелеринин ортосундагы айырма саналат. 

Мындан тышкары, ашыкча төлөмдөрдүн бир бөлүгү салык төлөөчүлөр 

тарабынан 2024-жыл үчүн салыктык милдеттенмелердин мөөнөтүнөн мурда 

аткарылышынын натыйжасында түзүлгөн. Тактап айтканда, айрым салык 

төлөөчүлөр алдын ала төлөмдөрдү мыйзамда белгиленген мөөнөттөн мурда 

жүргүзүшөт, ал эми пайда салыгы боюнча алдын ала төлөмдөр ар квартал 

сайын эсептелип жана төлөнүүгө тийиш. 

Ашыкча төлөнгөн пайда салыгынын ири суммалары мисалы төмөнкү 

салык төлөөчүлөрдө катталган: “RG Brands Кыргызстан” (“Эр Джи Брэндс 

Кыргызстан”) ЖЧКсы – 127,4 млн сом, “Фан Юань” ЖЧКсы – 88,3 млн сом, 

“ГСА АЗИЯ” ЖЧКсы – 33,2 млн сом. 

Акциздик салык боюнча 1 045,9 млн сом өлчөмүндөгү ашыкча 

төлөнгөн сумманын пайда болушунун негизги себеби болуп салыктык 

милдеттенмелердин мөөнөтүнөн мурда аткарылышы саналат. 

Акциздик салык боюнча салыктык отчеттуулук иш жүзүндө 

өндүрүлгөн акциздик продукциянын көлөмү боюнча отчеттук айдан кийинки 

айдын 20-күнүнөн кечиктирилбестен ай сайын тапшырылат. Ошол эле 

учурда айрым салык төлөөчүлөр салыктык милдеттенмелерин белгиленген 

мөөнөттөн мурда аткарып, бюджетке төлөмдөрдү алдын ала 

жүргүзгөндүктөн, алардын өздүк эсептеринде ашыкча төлөмдөр пайда болот. 

Ашыкча төлөнгөн акциздик салыктын ири суммалары,  мисалы , “Кара-

Балта спирт заводу” мамлекеттик ишканасында – 183,5 млн сом, “Абдыш-

Ата” ЖЧКсында – 165,8 млн сом өлчөмүндө катталган. 

Кыргыз Республикасынын жана Евразия экономикалык бирлигинин 

(ЕАЭБ) аймагына алып келинүүчү товарлар боюнча акциздик салыкка 

байланыштуу 4 548,6 млн сом өлчөмүндөгү ашыкча төлөнгөн сумманын 

пайда болушунун негизги себептери болуп акциздик маркаларды сатып алуу 

учурунда же ага чейин акциздик салыктын алдын ала төлөнүшү, ошондой эле 

пайдаланылбай калган акциздик маркалардын калдыктарда калышы саналат. 

Мында акциздик салык боюнча салыктык отчеттуулук иш жүзүндө 

өндүрүлгөн акциздик продукциянын көлөмү боюнча отчеттук айдан кийинки 

айдын 20-күнүнөн кечиктирилбестен ай сайын берилет. Натыйжада акциздик 

маркаларды сатып алуу жана салыктык милдеттенмелерди эсептөө 

мөөнөттөрүнүн айырмасынан улам салык төлөөчүлөрдүн өздүк эсептеринде 

ашыкча төлөмдөр пайда болгон. 

Ашыкча төлөнгөн акциздик салыктын ири суммалары мисалы төмөнкү 

субъекттерде түзүлгөн: “TOP-НОЧЬ” ЖЧКсы – 2 618,8 млн сом, 

“FORESTER” ЖЧКсы – 431,3 млн сом, “Мунай Пром” ЖЧКсы – 253,6 млн 

сом, “Альфа Ойл” ЖЧКсы – 173,2 млн сом, “RG Brands Кыргызстан” (“Эр 

Джи Брэндс Кыргызстан”) ЖЧКсы – 152,4 млн сом. 

ЕАЭБ мүчө мамлекеттердин аймактарынан алып келинүүчү товарлар 

боюнча кошумча нарк салыгы (КНС) боюнча 970,4 млн сом өлчөмүндөгү 

ашыкча төлөнгөн сумманын пайда болушунун негизги себептери болуп 

салыктык милдеттенмелердин мөөнөтүнөн мурда аткарылышы жана 

салыктык отчеттуулукту тапшыруу мөөнөттөрү менен төлөмдөрдү жүргүзүү 

мөөнөттөрүнүн дал келбестиги саналат. 

Тактап айтканда, ЕАЭБге мүчө мамлекеттерден импорттолгон товарлар 

боюнча КНС боюнча салыктык отчеттуулук салык мезгилинен кийинки 

айдын 20-күнүнөн кечиктирилбестен тапшырылат. Ошол эле учурда салык 

төлөөчүлөр товарларды алып киргенден кийин КНС боюнча салыктык 

милдеттенмелерин дароо төлөп коюшат, ошондой эле Кыргыз 

Республикасынын Министрлер Кабинетинин 2022-жылдын 14-апрелиндеги 

№221 токтомуна ылайык салыктык милдеттенмелерди мөөнөтүнөн мурда 

аткаруу мүмкүнчүлүгү каралган. Бул жагдайлар салык төлөөчүлөрдүн өздүк 

эсептеринде ашыкча төлөмдөрдүн пайда болушуна алып келет. 

Ашыкча төлөнгөн КНСтин негизги суммалары мисалы төмөнкү 

субъекттерде түзүлгөн: “САНЛАЙТ ТРЕЙД” ЖЧКсы – 41,8 млн сом, 

“Вентана Груп” ЖЧКсы – 33,6 млн сом, “Кант цемент заводу” ААКсы – 29,1 

млн сом, “Дарк Хорс Интернешнл” ЖЧКсы – 14,1 млн сом, “Аграфон” 

ЖЧКсы – 13,1 млн сом. 

Ички продукция боюнча кошумча нарк салыгынын (КНС) 45 486,0 млн 

сом өлчөмүндөгү ашыкча суммасы сатып алынган материалдык ресурстар 

боюнча эсепке алууга тийиш болгон КНСтин суммасынын салык салынуучу 

жеткирүүлөр боюнча эсептелген КНСтин суммасынан ашып кетишинин, 

ошондой эле товарларды жана кызмат көрсөтүүлөрдү 0 пайыздык чен 

боюнча жеткирүүнүн натыйжасында пайда болгон. 

Ашыкча КНС суммасынын негизги бөлүгү мисалы төмөнкү салык 

төлөөчүлөргө туура келет: “Группа компаний МИЛАН” ЖЧКсы – 5 076,1 

млн сом, “КАЗ Минералз Бозымчак” ЖЧКсы – 2 048,0 млн сом, “Ава Тур” 

ЖЧКсы – 1 579,9 млн сом, “ШАЙМЕРДЕН” ЖЧКсы – 1 030,8 млн сом, 

“Zhongda China Petrol Company” (“Чайна Петроль Компани Джунда”) ЖЧКсы 

– 555,0 млн сом, “Аманат Строй Инвест” ЖЧКсы – 439,6 млн сом, 

“Электрические станции” ААКсы – 25,1 млн сом. 

Резидент эместердин кирешесине салынуучу салык боюнча 1 328,8 

млн сом өлчөмүндөгү ашыкча төлөнгөн сумманын пайда болушунун негизги 

себеби болуп салыктык милдеттенмелердин мөөнөтүнөн мурда аткарылышы 

саналат. 

Ашыкча төлөнгөн салыктын негизги суммасы “Альянс Алтын” 

ЖЧКсында катталып, 1 328,8 млн сомду түзгөн. 

Жер салыгы боюнча 1 241,0 млн сом жана мүлк салыгы боюнча 2 256,1 

млн сом өлчөмүндөгү ашыкча төлөнгөн суммалар төмөнкү себептерден улам 

пайда болгон: 

• салык төлөөчүлөр тарабынан маалыматтык эсептөөлөрдүн 

тапшырылбашы; 

• Кыргыз Республикасынын 2019-жылдын 4-февралындагы №23 

“Кыргыз Республикасынын Салык кодексине өзгөртүүлөрдү киргизүү 

жөнүндө” Мыйзамына ылайык 2019-жылдын 1-январынан тартып жер жана 

мүлк салыгы боюнча маалыматтык эсептөөлөрдү тапшыруу милдети жокко 

чыгарылган. Натыйжада салык төлөөчүлөр тарабынан төлөнгөн, бирок 

эсептелген салыктык милдеттенмелер менен ырасталбаган суммалар салык 

органдарынын маалыматтык системасында ашыкча төлөнгөн салыктар 

катары эсепке алынууда. 

Башка салыктар боюнча 2 957,7 млн сом өлчөмүндөгү ашыкча 

төлөнгөн суммалар төмөнкү себептерден улам пайда болгон: 

• салыктык милдеттенмелердин мөөнөтүнөн мурда аткарылышы; 

• бирдиктүү салык боюнча салыктык отчеттуулук отчеттук кварталдан 

кийинки айдын 20-күнүнөн кечиктирилбестен тапшырылганы менен, чарба 

жүргүзүүчү субъекттердин басымдуу бөлүгү салыктык төлөмдөрдү ай сайын 

жүргүзүшөт. Натыйжада салыктык эсептерде убактылуу ашыкча төлөмдөр 

пайда болот. 

2025-жылдын 1-январына карата салыктар жана төлөмдөр боюнча 

ашыкча төлөөнүн жалпы суммасы 65 562,8 млн сомду түзүп, 2024-жылдын  

1-январына салыштырмалуу 2 765,8 млн сомго көбөйгөн. 

Ашыкча төлөмдүн көбөйүшүнө төмөнкү ири салык төлөөчүлөр боюнча 

калыптанган ашыкча төлөмдөр негизги себеп болгон: 

• “Кара-Балта спирт заводу” (ИСН 02102200010047) боюнча акциз 

салыгынан 2026-жылдын 1-январына карата ашыкча төлөм 183 558,3 

миң сомду түзгөн. Анын ичинен 2025-жылдын декабрь айы үчүн 60 

044,3 миң сом өлчөмүндө отчет тапшырылып, 139 221,7 миң сом 

ашыкча төлөм катары калган. 

• “ЭрДжи Брэндс Кыргызстан” (ИСН 01103200410144) боюнча киреше 

салыгынан 2026-жылдын 1-январына карата ашыкча төлөм 127 374,1 

миң сомду түзгөн. 2025-жыл үчүн декларациянын негизинде 75 995,7 

миң сом өлчөмүндө киреше салыгы боюнча отчет тапшырылып, 

натыйжада 51 378,3 миң сом ашыкча төлөм калган. 

• “ТОП-НОЧЬ”  ЖЧКсы (ИСН 02112200110084) боюнча акциз 

салыгынан 2026-жылдын 1-январына карата ашыкча төлөм 2 618 783,7 

миң сомду түзгөн. 2025-жылдын декабрь айы үчүн 432 750,0 миң сом 

өлчөмүндө отчет тапшырылып, 2 186 033,7 миң сом ашыкча төлөм 

катары калган. 

• “Абдыш-Ата” ЖЧКсы (ИСН 03005200010100) боюнча акциз 

салыгынан 2026-жылдын 1-январына карата ашыкча төлөм 165 832,0 

миң сомду түзгөн. 2025-жылдын декабрь айы үчүн 58 519,6 миң сом 

өлчөмүндө отчет тапшырылып, 123 851,7 миң сом ашыкча төлөм 

катары калган. 

• “Алфа-Ойл” ЖЧКсы (ИСН 02811201410017) боюнча ЕАЭБге 

мүчө мамлекеттерден импорттолгон товарлар үчүн акциз салыгынан 

2026-жылдын 1-январына карата ашыкча төлөм 173 195,1 миң сомду 

түзгөн. 2025-жылдын декабрь айы үчүн 140 956,7 миң сом өлчөмүндө 

отчет тапшырылып, 52 094,8 миң сом ашыкча төлөм калган. 

• “Электростанция” ААКсы (ИСН 01810200110062) боюнча ЕАЭБге 

мүчө мамлекеттерден импорттолгон товарлар үчүн акциз салыгынан 

2026-жылдын 1-январына карата ашыкча төлөм 622 395,2 миң сомду 

түзгөн. 2025-жылдын декабрь айы үчүн 614 654,7 миң сом өлчөмүндө 

отчет тапшырылып, 7 740,5 миң сом ашыкча төлөм катары калган. 

 

Салык органдарынын акциздик топтогу товарларды башкаруу 

боюнча ишмердүүлүгү 

Кыргыз Республикасынын аймагында өндүрүлгөн товарларга акциз 

салыгы боюнча пландык көрсөткүч 5 937,7 млн сом өлчөмүндө белгиленип, 

иш жүзүндө 5 409,5 млн сом түшкөн. Натыйжада план 528,2 млн сомго 

аткарылбай, аткаруу деңгээли 91,1 %ды түзгөн. Ошол эле учурда өткөн 

жылга салыштырмалуу түшүүлөр 619,6 млн сомго көбөйүп, өсүү темпи 112,9 

%ды түзгөн. 

ЕАЭБге мүчө мамлекеттерден Кыргыз Республикасынын аймагына 

алып келинген товарларга акциз салыгы боюнча план 16 443,4 млн сом 

өлчөмүндө бекитилип, иш жүзүндө 16 436,3 млн сом түшкөн. План дээрлик 

толук аткарылып (100,0 %), өткөн жылга салыштырмалуу түшүүлөр 3 135,7 

млн сомго көбөйгөн же өсүү темпи 123,6 %ды түзгөн. 

2025-жылы алкоголдук жана алкоголдук эмес ичимдиктерге, 

ширелерге жана башка суусундуктарга жалпы 991,2 млн даана акциздик 

марка берилип, андан бюджетке 7 300,7 млн сом түшкөн. Бул көрсөткүч 

2024-жылга салыштырмалуу 436,8 млн даанага көбөйүп, түшүүлөр 1 520,6 

млн сомго өскөн же өсүү темпи 126,3 %ды түзгөн. 

Тамеки жана тамеки продукцияларына жалпы 180,7 млн даана 

акциздик марка берилип, бюджетке 10 800,8 млн сом түшкөн. Өткөн жылга 

салыштырмалуу маркалардын саны 47,6 млн даанага, ал эми түшүүлөр  

3 551,3 млн сомго көбөйүп, өсүү темпи 149,0 %ды түзгөн. 

Күйүүчү-майлоочу материалдар боюнча акциз салыгынан түшүүлөр  

4,3 млн сомду түзүп, өткөн жылга салыштырмалуу 19,1 млн сомго азайган. 

Түшүүлөрдүн төмөндөшүнүн негизги себеби ички өндүрүүчүлөрдүн 

инвестициялык макулдашуулардын негизинде акциз салыгын төлөөдөн 

бошотулушу болуп саналат. 

 

Контролдоо кассалык машиналар боюнча талдоо 

2025-жылы республиканын аймагында жалпы саны 133 996 даана ККМ 

аппараттары менен иштеп кирешенин суммасы 671 575,6 млн сомду түзгөн. 

2024-жылга салыштырмалуу колдонулган ККМ аппараттардын саны 8 584 

даанага көп болгон жана кирешенин суммасы 126 639,5 млн сомго өскөн, же 

болбосо 123,2% түзгөн. 

Маалымат иретинде: 

2023-жылга карата республика боюнча 73 804 даана ККМ аппаратынын 

жалпы кирешеси 564 793,0 млн  сомду түзгөн. 

Ал эми, 2024-жылга карата республика боюнча жалпы 125 412 даана 

ККМ аппараттары орнотулуп иштеген, жыл ичиндеги жалпы кирешеси  

544  936,1 млн  сомду түзгөн.  

Натыйжада, 2024-жылдагы ККМ аппаратынын саны 2023-жылга 

салыштырмалуу 51 608 даана аппаратка көп болгонуна карабастан, 

кирешенин көлөмү 19 856,9 млн  сомго төмөн болгондугу маалым болгон.  

 

Салыктарды төлөбөй коюу тобокелдиктери 

Аныкталды жана корутунду 

Аудиттин жыйынтыгы менен Салык кызматынын республикалык 

бюджеттин киреше бөлүгүн аткаруудагы иштерине аудит жүргүзүлүп, 

жүргүзүлгөн аудиттин жыйынтыктары боюнча,  салык төлөөчүлөрдүн 

бирдиктүү салык декларацияларынын, салык отчеттордун, эсеп-

фактураларын, Кыргыз Республикасынын Тышкы иштер министрлигинин 

Консулдук кызматы берген маалыматтарынын негизинде анализ жүргүзүлүп,  

11 559,0 млн сомго салыктарды төлөбөй коюу тобокелдиги бар экендиги 

аныкталган, анын ичинен:  

- 54 субъект 7 665,8 млн сомго салыктарды отчетто чагылдырылган 

эмес; 

- 40 субъект жараксыз деп табылган эсеп-фактура боюнча жана эсеп-

фактурадан 603,2 млн сомго ашыкча зачет алган; 

-  ЕАЭБке мүчө мамлекеттеринен 26 субъект боюнча электрондук 

ырастоосу келген эмес, же болбосо салыктарды төлөбөй коюу тобокелдиги  

2 673,8 млн сомду түзөт; 

- жүргүзүлгөн камералык текшерүүнүн чечимдери 15 субъектиси 

боюнча 107,1 млн сомго ИсНАК программасына толук киргизилген эмес; 

- 1 субъект ЕАЭБке мүчө мамлекеттерине товарларды электрондук 

эсеп-фактурасы боюнча жөнөткөн жана 5-30 күн өткөндөн кийин товарлар 

толук кайтарылды деп корректировка менен электрондук эсеп-фактурасын 

жазып кыскарткан, же болбосо салыктарды төлөбөй коюу тобокелдиги 508,9 

млн сомду түзөт.  

(МСКнын салыктык тобокелдиктери №3 (КПҮ) тиркемеде   берилет). 

Аудит учурунда аныкталган салыктарды төлөбөй коюу тобокелдиктери 

боюнча салык кызматы тарабынан 3 211,3 млн сомго кошумча салыктар 

эсептелип, салык төлөөчүлөр менен тиешелүү иштер аткарылып эсепке 

алынган. (Аныкталган салык тобокелдиктери үчүн салыктык эсепке алынган 

суммалар №4 тиркемеде  (КПҮ) берилет). 

Сунуштама 

Салыктарды эсептөөнүн жана төлөөнүн толуктугун камсыз кылуу 

максатында, Кыргыз Республикасынын Салык кодексинин 117-беренесине 

ылайык, отчетко берилген №2 жана №5 тиркемелерде (КПҮ) көрсөтүлгөн 

аныктамалар боюнча субъектилерде салыктык текшерүү жүргүзүлсүн. 

 

Мамлекеттик салык кызматынын бюджеттик каражаттардын 

чыгашалар сметаларынын аткарылышы 

 

Эмгек акы төлөө фондусунун туура түзүлүшүнө, эсептелишине 

жана төлөнүшүнө, бюджет жана Социалдык фонд менен эсептешүүлөр 

Аныкталды жана корутунду 

Мамлекеттик салык кызматынын мыйзамсыз кызматтан бошотуу 

жөнүндө буйруктары боюнча 5 кызматкер сотко кайрылган. Соттук кароонун 

жыйынтыгында алардын доо талаптары канааттандырылып, кызматтан 

бошотуу жөнүндө буйруктар мыйзамсыз деп табылып, жокко чыгарылган. 

Натыйжада, аталган кызматкерлер мурда ээлеген кызмат орундарына 

кайрадан калыбына келтирилген. Ошондой эле Кыргыз Республикасынын 

эмгек мыйзамдарына ылайык, аргасыздан иштебей калган мезгили үчүн 

республикалык бюджеттин каражаттарынын эсебинен жалпы суммасы  

6 080,2 миң сом өлчөмүндө төлөм жүргүзүлгөн. 

Бул жагдай мыйзамсыз кабыл алынган кадрдык чечимдер 

республикалык бюджеттин кошумча чыгымдарына алып келген. 

Сунуштама  

 Кыргыз Республикасынын Эмгек кодексинин 138-беренесинин 

талаптарына ылайык, республикалык бюджеттин эсебинен төлөнгөн 6 080,2 

миң сом өлчөмүндөгү материалдык зыянды күнөөлүү кызмат адамдарынан 

өндүрүп алуу боюнча мыйзамда белгиленген тартипте тиешелүү чараларды 

көрүү маселеси каралсын. 

 

Негизги жана жүгүртүү каражаттардын сакталышы 

Аныкталды жана корутунду 

2025-жылы Мамлекеттик салык кызматы тарабынан райондук 

башкармалыктардын жылытуу системаларын капиталдык оңдоого жалпы 

суммасы 5 455,6 миң сом өлчөмүндө каражат жумшалган. 

Бирок, Кыргыз Республикасынын Финансы министрлигинин 2024-

жылдын 22-январындагы №1-Б буйругу менен бекитилген “Мамлекеттик 

башкаруу секторунда бухгалтердик эсепти жана финансылык отчеттуулукту 

жүргүзүү боюнча жобонун” 143-пунктунун талаптары сакталган эмес. 

Натыйжада, капиталдык оңдоого байланыштуу чыгымдар 

капиталдаштырылбай, МСКнын жылдык балансында имараттардын 

баланстык наркы 5 455,6 миң сомго көбөйтүлгөн эмес. 

Ушундай эле мүнөздөгү бузуу 2025-жылдын 27-июнунда түзүлгөн үч 

тараптуу келишимдин негизинде да аныкталган. Ага ылайык, “Альянс 

Алтын” ЖЧКсы тарабынан Талас райондук мамлекеттик салык 

башкармалыгынын административдик имаратынын “Бирдиктүү терезе” 

кызмат көрсөтүү жайын кеңейтүү үчүн 8 276,1 миң сом өлчөмүндө акысыз 

демөөрчүлүк жардам көрсөтүлүп, капиталдык оңдоо иштери жүргүзүлгөн. 

Бирок көрсөтүлгөн активдер бухгалтердик эсепке кабыл алынып, имараттын 

баланстык наркы көбөйтүлгөн эмес. 

Аудиттин жүрүшүндө аныкталган кемчиликтер жоюлуп, тиешелүү 

бухгалтердик жазуулар жүргүзүлгөн. Натыйжада, МСКнын 

административдик имараттарынын баланстык наркы жалпы 13 731,7 миң 

сомго көбөйтүлдү. 

 

МСК тарабынан аткарылган капиталдык курулуш-куроо иштери  

Аныкталды жана корутунду 

Жүргүзүлгөн шайкештик аудитинин жыйынтыгында капиталдык 

курулуш-куроо иштерин жүргүзүүдө жана бюджеттик каражаттарды 

пайдаланууда төмөнкү мыйзам бузуулар аныкталган: 

• Мамлекеттик салык кызматы тарабынан “Кыргызстройсервис” 

МИнин банктык эсебине түзүлгөн контракттык келишимдин шарттарына 

ылайык келбеген, башкача айтканда келишимдик баадан ашыкча 82 999,9 

миң сом өлчөмүндө негизсиз төлөм жүргүзүлгөн; 

• Мамлекеттик салык кызматы тарабынан 2025-жылдын  

2-августунда түзүлгөн №66 контракттын 5.5-пунктунун талаптары 

сакталбастан, “Кыргызстройсервис” МИне республикалык бюджеттин 

каражаттарынын эсебинен 452 600,0 миң сом жана Турукташтыруу фондунун 

каражаттарынын эсебинен 999 999,9 миң сом өлчөмүндө алдын ала төлөмдөр 

ашыкча которулуп берилген; 

• Мамлекеттик салык кызматынын административдик имаратын куруу 

иштери 2024-жылдын 2-августунда түзүлгөн №66 контракттын 2.2, 3.1.2, 

3.1.3 жана 3.1.4-пункттарынын талаптарын бузуу менен жүргүзүлүүдө. 

Тактап айтканда, курулуштун биринчи этабы боюнча долбоордук-сметалык 

документтер толук иштелип бүтпөстөн туруп, кийинки этаптардын ишке 

ашырылышы башталган. 

Мындан тышкары, Кыргыз Республикасынын “Шаар куруу жана 

архитектура жөнүндө” Мыйзамынын 37, 38 жана 45-беренелеринин 

талаптары, ошондой эле Кыргыз Республикасынын Курулуш, архитектура 

жана турак жай-коммуналдык чарба министрлигинин 2025-жылдын  

2-июлундагы №93-нпа буйругу менен бекитилген “Кыймылсыз мүлк 

объекттерин долбоорлоого, курууга жана башка өзгөртүүгө документтерди 

берүү жана пайдаланууга киргизилүүчү курулуп бүткөн объекттердин 

ылайыктуулугун баалоо тартиби жөнүндө” жобонун талаптары сакталган 

эмес; 

• Кыргыз Республикасынын “Шаар куруу жана архитектура 

жөнүндө” Мыйзамынын 40-беренесинин талаптары бузулуп, 2025-жылдын 

июнь айынан тартып курулуш-куроо иштерине буюртмачы тарабынан 

техникалык көзөмөл жүргүзүлбөй калган; 

• Курулуш-куроо иштеринин кабыл алуу актыларынын туура жана 

негиздүү түзүлгөндүгүнө жүргүзүлгөн аудиттин жыйынтыгында жалпы 

суммасы 31 588,3 миң сомго иштердин наркы подрядчы 

“Кыргызстройсервис” мамлекеттик ишканасы тарабынан негизсиз 

жогорулатылган фактылар аныкталган. 

Жогоруда көрсөтүлгөн фактылар курулуш иштерин жүргүзүүдө 

контракттык милдеттенмелердин, шаар куруу мыйзамдарынын жана 

бюджеттик каражаттарды пайдалануунун талаптарынын толук 

сакталбагандыгын көрсөтөт. 

Сунуштама  

-  Контракттык келишимдин талаптарынан ашыкча төлөнгөн 82 999,9 

миң сомдун негиздүүлүгү кайрадан каралып, мыйзамсыз жана негизсиз 

төлөнгөн каражаттарды республикалык бюджетке кайтаруусу камсыз 

кылынсын. 

-  Контракттын талаптарын бузуу менен ашыкча жүргүзүлгөн алдын 

ала төлөмдөрдүн мыйзамдуулугуна баа берилип, келишимдик 

милдеттенмелердин талаптарынын так аткарылышын камсыз кылуу боюнча 

чаралар көрүлсүн. 

-  Мамлекеттик салык кызматынын административдик имаратын куруу 

иштерин Кыргыз Республикасынын шаар куруу мыйзамдарынын, курулуш 

ченемдеринин жана контракттык келишимдин талаптарына толук ылайык 

келтирүү камсыздалсын. 

-  Долбоордук-сметалык документтер мыйзамдарда белгиленген 

тартипте толук иштелип чыгып, тиешелүү экспертизалардан өткөрүлгөндөн 

кийин гана курулуш иштеринин кийинки этаптарын ишке ашыруу 

камсыздалсын. 

-  Кыргыз Республикасынын “Шаар куруу жана архитектура жөнүндө” 

Мыйзамынын 40-беренесинин талаптарына ылайык курулуш-монтаж 

иштерине буюртмачы тарабынан техникалык көзөмөл үзгүлтүксүз 

жүргүзүлүшү камсыз кылынсын. 

-  Аткарылган иштердин кабыл алуу актыларын түзүүдө аныкталган  

31 588,3 миң сом өлчөмүндөгү иштердин наркынын негизсиз 

жогорулатылышы боюнча кайра эсептөөлөр жүргүзүлүп, ашыкча төлөнгөн 

каражаттар подрядчы “Кыргызстройсервис” мамлекеттик ишканасынан 

өндүрүлсүн. 

Аныкталды жана корутунду 

Мамлекеттик салык кызматынын 2025-жылы аткарылган учурдагы 

оңдоо иштерине жүргүзүлгөн шайкештик аудитинин жыйынтыгында 

подряддык уюмдар тарабынан аткарылган оңдоо иштеринин наркы 

жалпысынан 152,0 миң сомго негизсиз жогорулатылгандыгы аныкталган, 

анын ичинде: 

• “Сокулук району боюнча Мамлекеттик салык кызматынын 

башкармалыгынын имаратын оңдоо” объектиси боюнча подрядчы “НурСман 

Строй Компани” ЖЧКсы тарабынан негизсиз жогорулатылганы 57,0 миң сом; 

• “Жайыл району боюнча Мамлекеттик салык кызматынын 

башкармалыгынын имаратынын жылытуу системасын оңдоо” объектиси 

боюнча подрядчы “Кыргыз Строй Групп” ЖЧКсы тарабынан негизсиз 

жогорулатылган 95,0 миң сом. 

Мындан тышкары, аудиттин жүрүшүндө мурда пайдаланылган 

курулуш материалдарынын 41,5 миң сомдук калдыгы бухгалтердик эсепке 

кириштелбей калгандыгы аныкталган. (Аудит учурунда бухгалтердик эсепке 

алынган). 

Сунуштама   

“НурСман Строй Компани” “Кыргыз Строй Групп” ЖЧКлары 

тарабынан оңдоо иштеринин наркы негизсиз жогорулатылган 152,0 миң сом 

өндүрүлсүн. 
 

 

Аудитор         А.Т.  Байгазаков 

 


